
   Çулла калас çу пек сăмахăма

Кĕрхи каçсем валли сыхларăм.

Кĕрхи каçсем çитсен, хĕре курсан,

Хĕр куçĕнчен пăхма хăймарăм.



Калаймарăм калас сăмахăма

Хамăнах та савнă тусăма.



Кĕрсех калас кĕрхи сăмахăма

Хĕл кунĕсем валли хăвартăм.

Хĕл кунĕсем çитсен, хĕре курсан,

Калас сăмахăма çухатрăм.



Калаймарăм калас сăмахăма

Хамăнах та савнă тусăма.



Хĕлле калас хĕрӳ сăмахăма

Çурхи каçсем валли суйларăм.

Çурхи каçсем çитсен, хĕре курсан,

Çурхи çеçке тесе шутларăм.



Калаймарăм калас сăмахăма

Çурхи çеçке евĕр тусăма.

  